ԱՄՓՈՓԱԹԵՐԹ

«ՎԱՆԱՁՈՐԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության 

ֆինանսների նախարարություն

30.05.2019 թ.

N 01/8-2/8831-2019
	   1. Նախագծի 3-րդ կետով առաջարկվում է սահմանել, որ նախագծի 1-ին կետով նախա​տես​ված անշարժ գույքի առանձնացման ժամանակ հաշվարկվող ավելացված արժեքի հարկը և շահութահարկը վճարվելու է «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով սահ​ման​ված կարգով: 

   Այդ կապակցությամբ, հայտնում ենք, որ ՀՀ հարկային օրենսգրքի 135-րդ հոդվածի 1-ին մասի համա​ձայն՝ ռեզիդենտ շահու​թա​հարկ վճարողը պարտավոր է ընթա​ցիկ հարկային տարվա յուրաքանչյուր եռամսյակի համար՝ մինչև տվյալ եռամսյակի վերջին ամսվա 20-ը ներառ​յալ, կատարել շահութահարկի կան​խավճարներ՝ նախորդ հարկային տարվա շահու​թա​​հարկի գումարի 20 տոկոսի չափով կամ եթե տվյալ հարկ վճարողը նույն հոդ​վածի 4-րդ մասով սահմանված կարգով ընտրել է շահու​թա​հարկի կանխավճարների կատար​ման այլընտ​​րան​քա​յին եղա​նակը, կատարել շահու​թահարկի կանխավճարներ ընթացիկ հար​կա​յին տարվա յուրա​քանչյուր եռամսյակի համար նախորդ եռամսյակի ընթացքում ապրանք​ների մատա​կա​րա​րումից, աշխատանք​ների կատարումից և (կամ) ծառայությունների մատու​ցու​մից ստացվող եկա​մուտների երկու տոկոսի չափով:

   Հետևաբար, նախագծով սահմանված գոր​ծարք​ների իրականացման արդ​յուն​քում  «Վանա​​ձորի բժշկական կենտրոն» ՓԲԸ-ի մոտ կարող է առաջա​նալ նաև շահութա​հարկի կան​​​​խա​վճարներ կատա​րելու պարտավորություն:

   2. Նախագծի 3-րդ կետում 9-րդ հոդվածի 9-րդ մասով բառերը առաջարկում ենք փոխարինել 9-րդ հոդվածի 3-րդ կետի բ) ենթա​կետով բառերով:

   3. Հաշվի առնելով, որ Նախագծի 1-ին կետում նշված անշարժ գույքն ամրացվում է ՀՀ անշարժ գույքի կադաստրի կոմիտեին, ուստի առաջարկում ենք Նախագծի 7-րդ կետում սահմանել, որ Նախագծի 4-րդ կետում նշված գործարքներից բխող գույքային իրավունքների պետական գրանցման ծախսերը ՀՀ տնտեսական զարգացման և ներդրումների նախարարության պետական գույքի կառավարման կոմիտեի միջոցների հաշվին իրականացնելու փոխարեն իրականացվելու են Կադաստրի կոմիտեի միջոցների հաշվին:
	2. Ընդունվել է:

3. Ընդունվել է:
	2. Նախագծի 3-րդ կետում կատարվել է փոփոխություն: 

3. Նախագծի 7-րդ կետում կատարվել է փոփոխություն:

	Հայաստանի Հանրապետության 

տնտեսական զարգացման և ներդրումների նախարարություն պետական գույքի կառավարման կոմիտե

29.05.2019 թ.

N 03/22.32/3727-19
	   Հայտնում եմ, որ ««Վանաձորի բժշկական կենտրոն» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին»» Հայաստանի Հանրապետության կառավարության որոշման նախագծից  անհրաժեշտ է հանել Պետական գույքի կառավարման կոմիտեին վերաբերող դրույթները, քանի որ «Վանաձորի բժշկական կենտրոն» փակ բաժնետիրական ընկերությունը չի հանդիսանում Կոմիտեի ենթակայության ընկերություն և Պետական գույքի կառավարման կոմիտեին վերապահված առանձին գործառույթներով ու լիազորություններով կարգավորման ենթակա գործողություններ առկա չեն, իսկ քննարկվող գույքն ամրացվում է Անշարժ գույքի կադաստրի կոմիտեին: Միաժամանակ տեղեկացնում եմ, որ Պետական գույքի կառավարման կոմիտեին պետական բյուջեով հատկացված անշարժ գույքի չափագրման համար անհրաժեշտ դրամական միջոցները տրամադրվում են  Կոմիտեի տնօրինությանը հանձնված գույքի չափագրման համար, համաձայն որի Կոմիտեն իր լիազորությունների շրջանակում չի կարող անդրադառնալ նաև այլ սուբյեկտին սեփականության իրավունքով պատկանող գույքի բաժանման խնդրի կարգավորմանը:
	Ընդունվել է:
	Նախագծից հանվել է Պետական գույքի կառավարման կոմիտեին վերաբերող դրույթները:

	ՀՀ Լոռու մարզպետարան

13.06.2019 թ.

N 01/109.4.3/04161-2019
	Առաջարկություններ և առարկություններ չկան:
	
	

	ՀՀ «Վանաձորի Բժշկական կենտրոն» ՓԲԸ

20.06.2019 թ.

N 2044
	Առաջարկություններ և առարկություններ չկան:
	
	

	Հայաստանի Հանրապետության 

արդարադատության նախարարություն

24.06.2019 թ.

N /27.4/13885-2019
	   «Վանաձորի բժշկական կենտրոն» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին» Հայաստանի Հանրապետության կառավարության որոշման նախագծի 2-րդ կետը անհրաժեշտ է շարադրել հետևյալ խմբագրությամբ՝
   «2.Ընկերության կանոնադրական կապիտալի համապատասխան չափով նվազեցման արդյունքում ընկերության կողմից ձեռք բերված բաժնետոմսերի մարման միջոցով վճարումները կատարել սույն որոշման 1-ին կետում նշված գույքով:

   Հայաստանի Հանրապետության Լոռու մարզպետին՝ սահմանված կարգով ապահովել ընկերության կանոնադրական կապիտալի նվազեցման և կանոնադրության համապատասխան փոփոխության հաստատումն ու  գրանցումը:»:
	Ընդունվել է:
	Նախագծի 2-րդ կետը խմբագրվել է:

